
				এই পাতাটির মুদ্রণ সংশোধন করা প্রয়োজন। 
tz ჯა প্রভাস খণ্ড ।
সম, দেখে সালোক্যাদি চতুষ্টয় । তব ব্রহ্ম মন্ত্র পাইয়া, তাহা ভাবিয়া ভাবিয়া, তব বর্ণ হইয়াছে লন্ময় ॥ দেখি মোরে ভক্তি হত, গরুড় তাহার মত, দেশ হৈতে করিয়াছে দূর । শিরে দিয়া পদচিহ্ন, সে ভয় করিয়া ভিন্ন, দয়া কর দীনের ঠাকুর ॥ দোষ কিম্বা গুণময়, যদ্যপি এ দাস হয়, তেজিতে নারিবে কৃপা কর। যতেক নাগেন্দ্র ভবে, সব মম বাধ্য হবে, আমি বাধ্য হব তারোপর ॥ নিবেদন দয়াময়, কার না করিব ভয়, বিনা গুরু অনন্ত আমার । দেবেন্দ্র মুনিন্দ্রগণ, স্বপ্নে ধ্যন কদাচন, নাহি দেখে চরণ যাহার ॥ ওহে প্রভু দয়াময়, কার সাধ্য গুণ কয়, কি আশ্চৰ্য্য মহিমা তোমার। পূৰ্ণব্রহ্ম সারাৎসার, তুমি ভব কর্ণধার, অনন্ত নিগুণ নিৰ্ব্বিকার । ভক্তের পুরাহ কাম, স্বেচ্ছাময় সৰ্ব্ব ধাম, সৰ্ব্ব জীবে রূপ সনাতন। তুমি সৰ্ব্বেশ ঈশ্বর, সৰ্ব্ব সাক্ষী রূপ ধর, সর্বময় তুমি সৰ্ব্বাত্মন ॥ ব্রহ্মা ঈশ শেষ ধৰ্ম্ম, নাহি পায় তব মৰ্ম্ম, তব স্তুতি নহিলে পরাগ । আমি কি করিব স্তব, পামর পাপ সম্ভব, বিশেষত জাতিতে পন্নগ ॥ নাহি লক্ষ আকাশের, অদৃশ্ব সে তাবতের, অস্পষ্ট অনিন্দ্য অস্তুত। তোমার তেজ তেমন কে করে তার নিরূপণ, তুমি জ্যোতির্ময় হে অচ্যুত ॥ হে নাথ করুণার্ণব, দীনবন্ধু হে মাধব, অপরাধ ক্ষেম সনাতন। খল স্বভাবেতে হরি, আমি এপাপাত্মা করি, অজ্ঞানেতে তোমারে চৰ্ব্বন ॥

